
Akuvumelekanga ukuvelisa ngokutsha, ukugcina ngezekhompuyutha, 
ukukopa, ukushicilela okanye ukwenza ngenye indlela nokuba yinxalenye yale 
ncwadi, ngaphandle kwemvume ebhalwe phantsi yomninimalungelo. Ukukopa 
le ncwadi ngeenjongo zokwenza inzuzomali akuvumelekanga.

Umxholo, ubunini namalungelo kule ncwadana ngaweBhodi yeeLwimi 
yoMzantsi Afrika kuphela, njengoko ichazwe kuMthetho iPanSALB Act 
(uMthetho. 59 we1995) owenziwe izilungiso. IMigaqo yokuPela neyokuBhala 
yenziwe ze yahlengahlengiswa yiPanSALB njengoko kumiselwe, kuthathelwa 
kuMgaqosiseko weRiphabhliki yoMzantsi Afrika (uMthetho 108 we1996), 
uMthetho iPanSALB Act (uMthetho 59 we1995 njengoko wenziwe izilungiso 
nguMthetho 10 we1999) nakuMthetho iUse of Official Languages Act (uMthetho 
12 wama2012).

Le ncwadana yenzelwe ukuba isetyenziswe njengesikhokelo kwaye iPanSALB 
iya kwamkela naliphi na igalelo neziphakamiso ezivela eluntwini nekufuneka 
zithunyelwe kulo ulandelayo:
The Chief Executive Officer
c/o Office of the Executive Head Languages
Pan South African Language Board
Private Bag X08
Arcadia
0007

Okanye ngeimeyile kule dilesi:
communication@pansalb.org

IQULUNQWE

YIBHODI YOLWIMI ISIXHOSA YESIZWE (XNLB)

Njing. Ncedile Saule (uSihlalo), Mnu Putumile Kiva, Gqr Zanemvula Sydney Zotwana, 
Mnu Fredy Silengile, Njing. Monwabisi Knowledge Ralarala, Nksk Nontobeko Mqikela

Iququzelelwe, yahlengahlengiswa uchwethezo ze yamiswa ngokutsha nguMnu Xolisa 
Tshongolo (uMphathi oPhezulu weOfisi yePhondo leMpuma Koloni yePanSALB

iii



iv



v

ILIZWI LIKASIHLALO WEBHODI YEPanSALB

Kwasezimbalini, ukuphuculwa kweelwimi zemveli zabantsundu kwasoloko kuphahlwe 
yimingeni yobunzululwazi bezeelwimi ngenxa yokuchwethelwa bucala kwabaninizo 
kuphuhliso loluncwadi lwezi lwimi. Ukuqulunqelwa kweelwimi zabantsundu imigaqo 
ngamamishinari aseYurophu kwakhokelela kwizigqibo ezingenoguqulwa 
ngokuphathelele kupelo lwamagama athile, nto leyo idale iingxoxompikiswano 
ezingenasiphelo phakathi kweengcali zezobunzululwazi ngeelwimi. IBhodi yeeLwimi 
yoMzantsi Afrika (PanSALB) nengugunyaziwe wokuguqula le meko iphawula ukuba 
ukuphuhlisa iilwimi ngumsebenzi ongenasiphelo. Ngaphezu koko, izinto ezingezinye 
ezifana nokuguqukela nokuhambela phambili kobuxhakaxhaka beekhompyutha 
kufunisa ukuba zikhawuleziswe iinkqubo zokuphuhliswa kwesigama nokuphuculwa 
kwemigaqo yokubhala neyokupela. Kweli xesha sikulo, le nkqubo kumele ilungise 
unomgogwana kanxantathu kwezobunzululwazi ngeelwimi ongenabulungisa. Abo 
bakhuthaza ubungangamsha bokusetyenziswa kolwimi olunye abanakuyiphika inyani 
engagungqiyo yokuba akukho lwimi lunye lunako ukuvakalisa ngokupheleleyo zonke 
iimo namazinga obucukubhede bokuba singabantu esingabo. 

IPanSALB imiswe ngokomthetho ukuba inyanzelise uxanduva loluntu lokubuyisela 
nokukhusela iilwimi zemveli ukuze zonke iilwimi zisetyenziswe ngobulungisa. 
Ayisathetheki ke eyokuba kufuneka kugxilwe ngokumandla kuphuhliso lobutyebi 
beelwimi ezazifudula zisengelwa phantsi kweli lizwe, ukuba ziphakanyiselwe kwizinga 
lobunkcubabuchopho nokuba zifanele ukusetyenziswa kwezoqoqosho. Ukuphuculwa 
kwemigaqo yeelwimi zemveli nokugunyaziswa kwesigama sezi lwimi linyathelo 
elibalulekileyo ukuvula amathuba okuba kuxhamle lonke uluntu. Ukuba ke iilwimi 
zihamba nenkcukumiseko yomntu, ukuba zingundoqo kunxibelelwano loluntu, oko 
kuthetha ukuba iilwimi ziyintsika kwintsebenziswano nemanyano yoluntu.   

IBhodi ke ngoko ibulela onke amaqumrhu ePanSALB, ukutsho oko iiKomiti zeeLwimi 
zamaPhondo, iiBhodi zeeLwimi zeSizwe, kwakunye namaZiko oChazomagama 
eSizwe, ngegalelo lawo kule migudu yokukhusela nokuphucula amalungelo eelwimi 
oluntu. Sibulela ngokungazenzisiyo kubasebenzi bePanSALB abaququzelele 
umsebenzi wokuhlaziywa kwemigaqo yeelwimi. Nangani iziilwimi ezili11 ezanikwa 
igunya lokuba zibe ziilwmi zorhulumento, lo msebenzi ubandakanye neelwimi 
ezingekabekwa kwelo zinga ngokomgaqosiseko, nto leyo ibubungqina bokuba 
akudingi ukuba ulwimi lube lolwaseberhulumenteni ukuze  lukhuselwe. Ukuphucula 
ulwimi kukuxhobisa uluntu oluthetha olo lwimi. Ukusetyenziswa kweelwimi ezininzi 
ngokuyinkqubela kubuyisa isidima sobuntu bomntu, unyamezelwano, 
ukubandakanywa komntu ngokokwahluka kwakhe, nto ezo zisisidingo esimandla 
kwintlalo yethu nezibaluleke ngakumbi kunakuqala. Kwimigudu yethu ke yokubeka 
iPanSALB endaweni efanelekileyo, masithi sonke sizijule ijacu ekusebenzeleni ilizwe 
lethu esilixabise kunene.

---------------------------------------
Dr Tebogo David Maahlamela
Chairperson, The Pan South 
African Language Board

